
جب ہم نبی صلى الله عليه وسلم کے پاس آتے، تو ہم میں سے جس کو جہاں جگہ
ملتی وہاں بیٹھ جاتا۔

جابر بن سمرہ رضی اللہ عنہ کہتے ہیں کہ جب ہم نبی صلى الله عليه وسلم کے پاس آتے، تو ہم میں سے جس کو جہاں جگہ
ملتی وہاں بیٹھ جاتا۔

[صحیح لغیرہ] [اسے امام ترمذی نے روایت کیا ہے۔ - اسے امام ابو داؤد نے روایت کیا ہے۔ - اسے امام احمد نے روایت کیا ہے۔]

اس حدیث میں نبی صلى الله عليه وسلم کی مجلس میں صحابہ کرام رضی اللہ عنھم کے (اسُوہ) ادب کو واضح کیا گیا کہ نبی صلى الله عليه وسلم کی
مجلس میں جب کوئی صحابی تشریف لاتے تو مجلس جہاں ختم ہوتی وہ وہیں بیٹھ جاتے، چاہے وہ اس مجلس کا
ابتدائی حصہ ہو یا آخری حصہ۔ لہذا جب کوئی شخص کسی جماعت میں داخل ہو تو وہیں بیٹھ جائے جہاں
مجلس ختم ہوتی ہو اور مجلس کے ابتدائی حصہ کی جانب نہ بڑھے، الا یہ کہ کوئی اس کو فوقیت دیتے ہوئے اپنی
جگہ بٹھادے یا اس کے لیے مجلس کے ابتدائی حصہ میں جگہ چھوڑ دے تو (اس جگہ بیٹھنے میں) کوئی حرج و مضائقہ
نہیں، تاہم رہا وہ شخص جو اہلِ مجلس کو مشقت میں مبتلا کرتے ہوئے لوگوں سے یوں کہنے لگے کہ پرے ہٹو،
میں مجلس کے ابتدائی حصہ میں بیٹھوں گا تو یہ عمل نبی صلى الله عليه وسلم اور صحابہ کرام رضی اللہ عنھم کی ہدایت و منہج
کے خلاف ہوگا اور یہ اس بات کی بھی علامت ہوگی کہ اس انسان میں کچھ تکبر اور خودپسندی کا جذبہ موجود

ہے۔

